
Mamara - Kilɛ Munaa Kashɛn Kitabu   - SW Intro Scriptures

Luka 17:5 Caŋa ka, tudunmᴐᴐ p'a pa Kafᴐᴐ pye: "La fara w`u n'a daa wu na."
ORomɛ Shɛɛn 10:17 Ayiwa, Kilɛ Jozaama pu wo logo funŋᴐ ni n'a daa ya daa. 

Pee Jozaama pe, Kirisa kaa pee ya yu.
Luka 11:1 Caŋa ka, Yesu bi Kilɛ ɲɛɛri. Ba w'a xᴐ wɛ, a wu kalaapire la di wu 

pye: "W`u Kafᴐᴐ, w`u taanni Kilɛ-ɲɛrɛgɛ ni, ba Yohana ya wu wo kalaapiire 
ti taanni taannigana lemu na wɛ."

1 Timote 2:1-4 Ayiwa kaa nigin wemu nɛ fɛnhɛ na zhaa ge, lee li wa mɛ jo y'a 
Kilɛ ɲɛri sipyii pu bɛɛri mu: Y'a ɲɛrɛgɛ nigbᴐhᴐ pyi; y'i da Kilɛ ɲɛɛri kᴐnhᴐ w'i 
niimɛ tirige sipyii pu na; y'i da baraga tɛri wu na pu wuu na. 2 Y'a Kilɛ ɲɛɛri 
saannaa pu mu, ni sipyii piimu bɛɛri tᴐᴐgᴐ ki ɲɛ fanha keree ki ni ge, kᴐnhᴐ 
w`u j'a ɲaɲiŋɛ ta, w`u ɲaha di ɲiŋɛ, w`u da Kilɛ pɛlɛ, w`u da wu koo li ɲaari 
ɲaarigazaana na sipyii pu ɲaha t`aan. 3 Lee li wa ɲᴐ, lee shiin li wa dan bɛ 
w`u Shᴐvᴐᴐ Kilɛ ni. 4 Bani wu funŋᴐ ki wa sipyii pu bɛɛri di shᴐ, p'i can wu 
cɛ.

Luka 22:31 Lee kadugo na a Yesu di jo: "Simᴐ, Simᴐ, Shitaanni ya li sha na 
wu yee nᴐhᴐ wolo saama na, wu yee suguri ba p'a shinma sani na wo wu 
kugun ni wɛ.

Zakari 3:1,2 - Zhude 1:9 Ali na ta Mishɛli wemu wu ɲɛ mɛlɛkɛɛ ɲuŋᴐfᴐᴐ ge, 
tuun wemu ni wee bi nakaara ti suruni ni Shitaanni ni Kilɛ tudunmᴐᴐ Musa 
nixhugo ki keree na ge, wu ya ta sᴐᴐ na Shitaanni shɛhɛlɛ wɛ, ga na wu pye
yɛ na: "Kafᴐᴐ wu li foo tᴐ ma mu."

Efese Shɛɛn 6:12 Bani w`ee ni piimu pu wa kashɛn ki ni ge, pee ɲɛ Adama 
nagoo wɛ. Ga ɲuŋᴐfɛɛ pu ɲɛ pii, ni fanhafɛɛ, ni piimu pu ɲɛ ke koŋᴐ nibiige 
wogo ke ɲuŋᴐ ni ge, ni jinaa piimu pu ɲɛ fugba wu ni ge.

Efese Shɛɛn 6:10,11 Ayiwa, yi fanha ta Kafᴐᴐ ni wu sefɛɛrɛ ti baraga ni. 11 Yi 
Kilɛ wo kashɛn yagboyo yi bɛɛri le yiyɛ na, kᴐnhᴐ y'i j'a yere Shitaanni wo 
shizhiinmɛ pu bɛɛri sige.

Efese Shɛɛn 6:13-17 Lee wuu na yi Kilɛ wo kashɛn yagboyo yi bɛɛri lᴐ, kᴐnhᴐ 
caguuŋᴐ ki ba nᴐ y'i j'a kashɛn ki ŋmᴐ fo yi se ta, yi lowagaa wuu di j'a yere.
14 Yi yere, y'i can pye yi yapᴐyᴐ! Yi tiimɛ pye yi kashɛn fadeye! 15 Yi yere 
y'i la le yi da Kilɛ wo Jozaama pu yu, pee pemu pu ɲɛ ɲaɲiŋɛ jomᴐ pu ge. 
Pee ya sipya fungᴐngᴐ teŋɛɛ wu tᴐᴐyᴐ tasinŋɛ ni ba tanhaya nijeye fᴐᴐ ɲɛ 
wɛ. 16 N'a daa we, wee wu ɲɛ ŋmasigiŋɛ ke. Wee di bye yi mu tuun bɛɛri ni,
kᴐnhᴐ yi da Shitaanni wo na ŋmaya yi bɛɛri furi. 17 Yi ɲuwuuro ti wo tᴐᴐrᴐ 
ɲudᴐŋᴐ ki bɛ lᴐ tᴐ, y'i Kilɛ Munaa li wo ŋmᴐpara li lᴐ, lee ɲɛ Kilɛ Kafila we.

Heburuu 4:12 Bani Kilɛ Kafila wu ɲɛ ɲ`ii wo ni baraga wo. Wu ɲᴐ ya taan na ye



ɲᴐyᴐ shuun ŋmᴐᴐ na. Wu na j'a sipya su wu zᴐ na, fo na shɛ nᴐ wu munaa 
tɛhɛnɛ na, na nᴐ wu yatɛnzogoyo ni semɛɛ pu na. W'a sipyii funzhakeree ni 
pu funŋᴐ keree suguri, fo na ki cɛni.

Luka 4:8 A Yesu di wu ɲᴐ shᴐ na: "L'a ka Kilɛ Kafila wu ni na: 'M'a ma Kafᴐᴐ 
Kilɛ yɛ pɛlɛ, ma da labye pyi wee yɛ nigin mu."'

Efese Shɛɛn 6:18 Y'a Kilɛ ɲɛɛri tuun bɛɛri ni Kilɛ Munaa li baraga ni, ni ɲɛrɛyɛ 
tuuyo bɛɛri ni. Yi la le yiyɛ ni yi da lee pyi, yi da Kilɛ ɲɛɛri mu fɛfɛɛrɛ sipyii pu
bɛɛri mu.

1 Samuwɛli 17:45-47 - Dawuda & Goliath
Luka 10:17-20 Pee tudunmᴐᴐ kɛlɛɛ gbarashuun ni shuun (72) wu fundanga 

wuu ya kuri pa, na jo: "Kafᴐᴐ, ali jinaa bɛ ya kuu w`ee mu mu mɛgɛ ki 
gbᴐᴐrᴐ ni!" 18 A Yesu di pu pye: "Nɛ Shitaanni nidogo ɲa na y`iri fugba we 
ni ba Kilɛ-ɲinɛ ɲɛ wɛ. 19 Li wii, n'a se kan yi mu y'a ɲaari wᴐlᴐᴐ ni namaa 
ɲuŋᴐ ni, y'i w`u Pɛn wu wo sefɛɛrɛ ti bɛɛri tᴐnhᴐnᴐ yi tᴐᴐyᴐ ni, yaaga ka 
shishiin wa da j'a kakuunᴐ pye yi na wɛ. 20 Ga lee bɛ na yi funyᴐ ganha bu 
daan na jinaa ya kuu yi mu wɛ. Ga yi funyᴐ yi taan, bani yi mɛyɛ wa ka 
fugba we ni."

2 Korɛnte Shɛɛn 10:3-5 Can wu ɲɛ wii, w`u ceepuuro wuu kunni wa ɲaari ke 
koŋᴐ ke funŋᴐ ni, ga w`ee di wa yogo ki kᴐᴐn ni ceepuuro fanha ni wɛ. 4 
W`ee wo yokᴐnyaŋmuyᴐ yi ɲɛ ke koŋᴐ ke sipyii woyo wɛ, ga Kilɛ woyo yi ɲɛ 
yii, fanha ɲɛ yemu ni ge. Y'a Shitaanni wo kasᴐrᴐyᴐ yi shaan. 5 Joyaama 
fara yaaga tuugo bɛɛri na, kemu bɛɛri k'a yogo kᴐᴐn Kilɛ wo lajɛ wu na ge, 
w`ee ya yee bɛɛri ɲɛri buri. Fungᴐnyᴐ tuuyo ye bɛɛri w`ee ya guuni, kᴐnhᴐ 
y'i Kirisa ɲᴐmɛɛ co.

2 Timote 1:7 Bani Kilɛ ya zᴐ wemu kan w`ee mu ge, wee ɲɛ fyaara wo wɛ. Ga 
fanha w'a leni w`ee ni, ni taanɲɛɛgɛ, ni fungᴐngᴐ fɛɛrɛ.

Macco 12:28,29 Ga nɛ bu da nɛ na jinaa pu kᴐri Kilɛ Munaa li baraga ni, lee 
w'a li shɛɛ na Kilɛ saanra t'a nᴐ yee na. 29 "Wa na j'a pye dii na j'e 
fanhaɲɛhɛŋɛ fᴐᴐ puga, di wu yaŋmuyᴐ kuu na ta ma ya fɛnhɛ wu pᴐ_ɛ wɛ? 
Ga ma bu fɛnhɛ wu pᴐ, ma na j'a j'e puga ki ni na yaŋmuyᴐ yi kuu.

Efese Shɛɛn 1:13 Yee bɛ, ba yee ya can jomᴐ pu logo wɛ, pee pemu pu ɲɛ 
ɲuwuuro ti wo Jozaama pu ge, a yee di d`a Kirisa na. A Kilɛ di wu wo fɛ pu 
kpᴐn yee na. Pee ɲɛ Fɛfɛɛrɛ Munaa le, lee lemu wo ɲᴐmɛɛ l'a lᴐ ge.

Kapyegee 19:6 Lee kadugo na a Pᴐli di wu keŋɛ taha pu na, na Kilɛ ɲɛɛri pu 
mu. A pu bɛɛri di Fɛfɛɛrɛ Munaa ta na ganha na shi watii jomᴐ yu, na ganha
na kapaŋaa yu.

Marika 16:15-18 A wu yi jo pu mu na: "Yi shɛ koŋᴐ ke kabaya ye bɛɛri na, y'i 
Kilɛ wo Jozaama pu yɛrɛ li pye sipyii pu bɛɛri mu. 16 Sipya wemu bu d`a li 
na na batize, wee na zhᴐ, ga wemu ya d`a wɛ, wee wo jaagi kanhama pu 
na ba golo. 17 Piimu bu d`a, pee na ba kii kakanhaŋaa kii pyi: Pu na ba 



jinaa kᴐri na yeege sipyii ni nɛ mɛgɛ na. Pu na ba shi watii jomᴐ yu. 18 Pu 
na ba wᴐlᴐᴐ coni pu keye ni. Pu bu sipyigbᴐ yaaga gba, kee wa da yaaga 
kyɛɛgi pu mu wɛ. Pu na ba pu keye taha yama fɛɛ na p'a juuŋᴐ."

1 Yohana 1:9 Ga w`u bu yere w`u jurumu wu na, Kilɛ ya tii na ɲɛ ɲᴐmɛɛ fᴐᴐ. 
Lee funŋᴐ ni wu na w`u jurumu wu yafa w`u mu. W'`a kakuuŋᴐᴐ tuuyo yemu
bɛɛri pye ge, wu na w`u pye fɛɛfɛɛ na yeege kee bɛɛri ni.

Zaburuu 109:17 - Yakuba 3:10 Kilɛ masᴐŋᴐ ya foro ɲᴐ kemu ni ge, kee ɲᴐ ke 
ninuŋᴐ di da sipyii bɛ laŋi! Na cebooloo yi ganha bu sᴐᴐ lee l'a byi wɛ.

Kiirikɔɔn 16:16 - 2 Pyɛɛri 2:7,8 Ga Lᴐti we wu bi tii ge, w'a wee ɲuŋᴐ wolo. 
Wee bi kanha fo xuuni pii kakuubyii pii wo torogaguunᴐ li funŋᴐ ni. 8Na ta 
wee n'a we w'a tii ge, wee bɛ nidɛɛngɛ ki bye pu tɛ ni. Wu bi pu katiibaagaa 
kiimu ɲaa, na kiimu nuri ge, kee bi wu zᴐsaama wu kana ɲiga bɛɛri.

Efese Shɛɛn 4:26 Yi logoo bu y`iri, yi ganha bu da jurumu pye wɛ! Yi ganha bu
caŋa yaha ki to kee loyirigee ki ta yi ni wɛ!

ORomɛ Shɛɛn 14:12 Mu w`ee bɛɛri nigin nigin wu da ba w`uyɛ pyaa kapyegee
tᴐrᴐ Kilɛ ɲaha t`aan.

1 Yohana 2:23 Wemu w'a she Jafᴐᴐ wu ni ge, weefᴐᴐ ya she Tofᴐᴐ wu bɛ ni. 
Wemu w'a sᴐᴐ Jafᴐᴐ wu na ge, weefᴐᴐ ya sᴐᴐ Tofᴐᴐ wu bɛ na.

Yohana 14:6 A Yesu di wu pye: "Nɛ wu ɲɛ koo le, ni can we, ni ɲ`ii sicuumᴐ fᴐᴐ
we. Sipyaa sipya wu ɲɛ wu ya toro nɛ y`iri wɛ ge, weefᴐᴐ da nᴐ To Kilɛ na 
wɛ.

Macco 11:28-30 Y'a ma na mu, yee piimu bɛɛri p'a kanha, tuguro di ɲɛ yi ɲuyᴐ 
ni ge; nɛ na ŋmᴐnᴐ kan yi mu. 29 Yi na wo zhu wu taha yi katiye ni, y'i yere 
nɛ di da yi kalaa, yi zᴐlᴐᴐ pu na tifahama ta. Bani nɛ ɲuŋᴐ k'a peŋi, nɛ luu bɛ
d'a taan. 30 Nɛ wo zhu wu ya dugo wɛ, fanha bɛ di ɲɛ nɛ wo tuguro ti ni 
wɛ."

2 Korɛnte Shɛɛn 6:2 Bani Kilɛ ya li shɛ wu Kafila wu ni na: "Na wo ɲidaan tuun 
ni nɛ mu ɲɛrɛgɛ ki logo, ɲuwuuro ti wo caŋa ɲii li ni nɛ mu tɛgɛ." Nimɛ wu ɲɛ 
Kilɛ wo ɲidaan tuun we; nimɛ wu ɲɛ ɲuwuuro ti wo caŋa ɲii le.

ORomɛ Shɛɛn 10:13 Bani li wa Kilɛ Kafila wu ni na: "Sipya bɛɛri w'a Kafᴐᴐ 
mɛgɛ yiri ge, weefᴐᴐ na ba ɲuwuuro ta."

Ɛkizode 20:5 - sin cursed to 3 & 4 generations

